
LUNSOD NG ENCINITAS

Proposisyon K

(Ang proposisyong ito ay lilitaw sa balota sa sumusunod na anyo.)

Ang proposisyong ito ay nangangailangan ng pag-apruba ng dalawa-ikatlo
ng mga botante na bumoboto sa proposisyon.

WALANG PINAPANIGANG PAGSUSURI NG ABUGADO NG LUNSOD

KASALUKUYANG BATAS: Ang Lunsod ng Encinitas ay kasalukuyang nagpapataw ng buwis ng
pansamantalang pagtira sa sinumang bisita ng otel na umuupa ng yunit sa isang otel ng 30 araw o mas
mababa sa antas na 2% ng upa na sinisingil ng nagpapatakbo sa otel. Sa ilalim ng kasalukuyang batas, ang
anumang naturang pag-upa sa anumang kayarian o bahagi ng anumang kayarian na may tatlo o higit pang
mga yunit ay sasailalim sa buwis na ito. Ang katagang "otel" ay inilalarawan na magbibilang sa otel, tirahan,
bahay pangturista o tahanan, motel, studio otel, otel ng binata, bahay tirahan, bahay tigilan, bahay apartment,
dormitoryo, klub na publiko o pribado, naililipat na bahay o naikakabit na bahay sa isang takdang lugar o iba.
Ang mga kinita sa buwis ay maari lamang gamitin ng Lunsod para sa mga proyekto ng pagpuno ng buhangin
ng dalampasigan at katatagan.

TAMA NG PANUKALA SA KASALUKUYANG BATAS: Kung ang isang mayoriya ng mga botong inihulog sa
panukalang ito ay "oo," simula sa Enero 1, 2009, ang kasalukuyang batas kung gayon ay sususugan upang
iukol ang kaukulan ng isang espesyal na buwis ng pansamantalang pagtira walang kinalaman sa bilang ng
mga yunit sa isang kayarian at upang malinaw na ibilang ang mga panandaliang paupahang mga yunit (para
sa 30 mga araw o mas kaunti) sa paglalarawan ng salitang "otel." Kung kaya, ang sinumang bisita ng isang
otel (tulad ng inilarawan), walang kinalaman sa bilang ng mga yunit na nilalaman ng kayarian, kabilang ang
mga panandaliang paupahan, ay aatasang magbayad ng isang espesyal na buwis ng pansamantalang pagtira
sa isang antas ng 2% ng upa na sinisingil ng Lunsod sa paggamit para sa pagpupuno ng buhangin ng
dalampasigan at mga proyekto ng katatagan.

TAMA SA PANANALAPI: Hindi matiyak. Ang halaga ng kikitain sa buwis na magreresulta mula sa
iminungkahing buwis ay hindi matiyak bago malaman ang halaga ng mga upa na matatanggap ng mga
nagpapatakbo sa mga panandaliang paupahan.

PROPOSISYON K
Aaprubahan ba ang isang ordinansang sususog sa Seksiyon 3.12.030 ng Kodigo Munisipal ng Encinitas na
mag-aatas sa mga bisita ng pansamantalang bakasyon sa mga inuupahang yunit (mas mababa sa 30 araw)
na magbayad ng 2% buwis bilang isang natatanging buwis ng pansamantalang pagtira na gagamitin lamang
para sa pagpupuno ng dagat sa dalampasigan at mga proyekto ng katatagan (pareho sa ginagawa ng mga
bisitang nakatira sa mga otel at motel ng Encinitas) simula sa Enero 1, 2009?

PANGANGATWIRANG PANIG SA PROPOSISYON K

Sa kasalukuyan ang lahat ng mga turistang tumitigil sa nakaugaliang tirahan tulad ng mga otel, motel, mga
bahay ng kama at almusal sa Encinitas ay nag-aambag para sa mga proyekto ng pagpuno ng buhangin ng
dalampasigan at katatagan sa baybaying dagat sa pamamagitan ng pagbabayad ng 2% Buwis ng
Pansamantalang Pagtira (TOT). Ang panukalang ito, Proposisyon K, ay mag-aatas sa mga turistang tumitigil
sa pansamantalang inuupahang bakasyunang tirahan na magbayad ng parehong TOT tulad ng mga turistang
tumitigil sa mga otel, motel at bahay ng kama at almusal sa Encinitas.

MAS MAHALAGA, ANG TOT NA ITO AY BABAYARAN NG MGA BISITA LAMANG, HINDI NG MGA MAY-ARI O
NG MGA RESIDENTE NG LUNSOD.

Noong 1998, ang mga mamamayan ng Encinitas ay nag-apruba, sa pamamagitan ng inatas na 2/3 boto, ng
isang 2% na espesyal na Buwis ng Pansamantalang Pagtira para sa lahat ng mga bisitang tumitira sa mga
otel, mga motel at  mga bahay ng kama at almusal sa Lunsod. Ang 1998 na panukala ay hindi nagbibilang sa
mga pansamantalang inuupahang yunit na bakasyunan. Ang panukalang ito ay magbibilang sa kanila sa mga
pagsisikap lumikom ng pondo ng pagpapaayos sa dalampasigan ng Lunsod.

Sa pagpapatibay ng panukala ng buhangin ng 1998 TOT, nakayanan ng Lunsod ng Encinitas ang matagumpay
na 2001 proyekto ng pagpupuno sa buhangin kabilang ang patuloy na mga proyekto ng pagsusubaybay sa
baybaying dagat at buhangin.  Sa pag-atas sa lahat ng mga turistang tumitigil sa inuupahang bakasyunang
tirahan na magbayad nitong 2% na Buwis ng Pansamantalang Pagtira, ang lunsod ay magkakaroon ng mas
maraming pagkukunan para planuhin at pairalin ang pangkinabukasang mga proyekto ng buhangin ng
dalampasigan.

Ang Proposisyon K ay tinangkilik ng ilang mga negosyo, mga grupong pangkapaligiran at komunidad,
kabilang ang:

Kapisanan ng Pangunahing Kalye ng Downtown Encinitas (DEMA)
Kapisanan ng Pagsanggalang sa Tabing-Dagat
Lapian ng Tabing-Dagat ng California

DON HANSEN
May-ari ng Hansen's

SAGOT SA PANGANGATWIRANG PANIG SA PROPOSISYON K

Walang sagot sa pangangatwirang panig sa proposisyon ang itinala sa opisina ng Klerk ng Lunsod.

JEROME STOCKS
Alkalde

DAN DALAGER
Miyembro ng Konseho

STEVE ACETI
Tagapagpaganap na Direktor
Lapian ng Tabing-Dagat ng California

ANN P. DUNHAM
Sekretarya ng Kapisanan ng Pagsanggalang
sa Tabing-Dagat

PANGANGATWIRANG LABAN SA PROPOSISYON K

Kahit na ang mga BOTANTE SA ENCINITAS AY TUMANGGI NA SA BUWIS NA ITO NOONG HUNYO, ang
karamihan sa konseho ay muling humihiling sa mga residenteng aprubahan ang isang buwis ng pagpuno ng
buhangin.

Walang kabuluhan ang kagustuhan ng Mga Tao!

Sa pagdadagdag pa sa insulto, ang pinagsamang halaga sa mga nagbabayad ng buwis sa pagdagdag ng mga
panukalang ito sa balota ay hindi bababa sa $45,000, hindi isang maliit na halaga sa panahong patag ang mga
kita o bumababa.

Walang kinalaman sa mga merito ng pagpuno ng buhangin, ang PROPOSISYON K AY SUMASALI SA
HUMAHABANG LISTAHAN NG MGA BUWIS, KAPWA SA ATING LUNSOD AT SA BUONG ESTADO, MARAMI
SA KANILA ANG BINIGYANG-KATUWIRAN SA PANGALAN NG PAGPUNO NG BUHANGIN.

Sa katunayan, ITO ANG PANGLIMANG BUWIS NG PAGPUNO NG BUHANGIN NA IMINUNGKAHI SA
NAKARAANG 10 TAON. Ang mga iba ay:

1) Proposisyon R noong 1998;

2) Isang pagtatasa sa buwis ng ari-ariang itinulak ng Kapisanan ng mga Gobyerno ng San Diego
(SANDAG) at tinangkilik ng konseho noong 2002;

3) Proposisyon G (ang unang bersiyon ng buwis na ito na natalo noong Hunyo); at,

4) Isang bilyun-bilyong dolyar na pagtaas ng buwis ng pagbebentang iminungkahi ng SANDAG na
pagbobotohan sa 2010.

Panahon na para padalhan ng mensahe ang konseho ng lunsod: Ang mga residente, negosyo, at mamimili sa
Encinitas ay pagod na sa singko-at-diyes sentimong paniningil ng lokal na mga buwis.

BUMOTO NG HINDI SA PROPOSISYON K!

CHRISTINE CARRICO
Ahente ng Tunay na Ari-arian ng Encinitas

JOE SHEFFO
Residente ng Encinitas

BOB NANNINGA
May-ari ng Negosyo ng Encinitas
Aktibistang Pangkapaligiran

LANI LUTAR
Presidente/CEO
Kapisanan ng mga Nagbabayad ng Buwis
ng County ng San Diego

RICHARD RIDER
Tagapangulo, Mga Lumalaban sa Buwis ng
San Diego

SAGOT SA PANGANGATWIRANG LABAN SA PROPOSISYON K

Huwag paloloko sa hindi totoo at nakakalinlang na mga pagbibintang na ginagawa ng mga grupo ng
aktibistang nasa labas ng lunsod at ibang lumalaban sa proposisyon K.

Pag-isipan ang sumusunod:

1. Noong nakaraang Hunyo, 65% ng mga balotang naihulog ay bumotong panig sa Proposisyon G;
ang proposisyon ng buwis ng buhangin.

2. Ang panukalang ito ay nagsasara sa isang butas sa kasalukuyang buwis ng buhangin ng otel sa
pamamagitan ng pag-ukol nito sa mga turistang tumitigil sa pansamantalang inuupahang tirahang
bakasyunan.

3. Ang bayad na ito ay HINDI babayaran ng mga residente, negosyo o may-ari ng ari-arian sa
Encinitas.

4. Ang mga kalaban, na walang naging pagsali sa mga usapin ng kawalan ng buhangin hanggang
ngayon, ay nangangatwiran na ang mga bisitang tumitigil sa pansamantalang inuupahang tirahang
bakasyunan sa Encinitas ay dapat magpatuloy na hindi magbayad sa buwis ng buhangin
samantalang ang mga tumitigil sa otel ay magbabayad. Ito ay hindi patas at walang kabuluhan.

Huwag pabayaan ang buong pananagutan ng pagpuno ng buhangin sa mga lokal na dalampasigan na
panagutan lamang ng mga mamamayan ng Encinitas. Bayaang umambag din, ang mga turista.

IPAGSANGGALANG AT PROTEKTAHAN ANG ATING MGA DALAMPASIGAN PARA SA KASIYAHAN NG MGA
MAMAMAYAN NG ENCINITAS, MGA BISITA AT PANGHINAHARAP NA HENERASYON.

BUMOTO NG OO SA PROPOSISYON K.

SUE STEELE
Bise Presidente, Museong Pamana ng San Dieguito

JEROME STOCKS
Alkalde

STEVE ACETI
Direktor na Tagapagpaganap
Lapian ng Tabing-Dagat ng California

DAN DALAGER
Miyembro ng Konseho ng Lunsod

DOUG LONG
Presidente, Downtown
Kapisanan ng Pangunahing Kalye ng 
Encinitas 


